PML.nr. 117/2016

NE EMER TE POPULLIT

Gjykata Supreme e Kosovés — kolegji i pérbéré nga gjyqtarét: Emine Mustafa, kryetare,
Nebojsha Boriciq dhe Valdete Daka, anétaré, me pjesémarrjen e bashképunétores profesionale
Qefsere Berisha, procesmbajtése, né céshtjen penale kundér té dénuarit B. G. pér shkak té
veprés penale vrasje e réndé nga neni 179 par. 1 pika 1.5 t¢ KPK dhe mbajtja né pronési, né
kontroll, né posedim ose né shfrytézim té paautorizuar t€ arméve nga neni 374 par. 1 t¢ KPK
dhe S. D. pér shkak té veprés penale IEndimi i lehté trupor nga neni 188 par. 2 lidhur me par. 1
t¢ KPK, duke vendosur sipas kérkesés pér mbrojtjen e ligjshmérisé t€ paraqitur nga mbrojtési i
t¢ dénuarit B. G., avokat N. Sh., nga Prishtina, kundér aktgjykimit té Gjykatés Themelore
Gjakové — Departamenti pér Krime té Rénda, PKR.nr.224/2014 daté 28.08.2015 dhe
aktgjykimit t& Gjykatés sé Apelit t€ Kosovés — Departamenti pér Krime té Rénda, PAKR.nr.
497/2015 daté 03.12.2015, né seancén e kolegjit té mbajtur mé 13 tetor 2016, mori kété:

AKTGYKIM

Refuzohet si e pabazuar kérkesa pér mbrojtjen e ligjshmérisé e mbrojtésit t€ té dénuarit
B. G. paraqgitur kundér aktgjykimit Gjykatés Themelore Gjakové — Departamenti pér Krime té
Rénda, PKR.nr.224/2014 daté 28.08.2015 dhe aktgjykimit t&¢ Gjykatés sé Apelit t& Kosovés —
Departamenti pér Krime té Rénda, PAKR.nr. 497/2015 daté 03.12.2015.

Arsyetimi

Me aktgjykimin e Gjykatés Themelore Gjakové — Departamenti pér Krime t€ Rénda,
PKR.nr. 224/2014 daté 28.08.2015, i dénuari B. G. éshté shpallur fajtor pér shkak té veprés



penale vrasje e réndé nga neni 179 par. 1 pika 1.5 t¢ KPK dhe mbajtja né pronési, né kontroll,
né posedim ose né shfrytézim té paautorizuar té arméve nga neni 374 par. 1 t¢ KPK dhe pasi gé
mé paré pér secilén vepér vec e veg i éshté pércaktuar vendimi dhe até pér veprén nga
diapozitivi | dénimi me burgim né kohézgjatie prej 15 (pesémbédhjeté) vitesh, ndérsa pér
veprén penale nga diapozitivi 11 dénimi me burgim né kohézgjatje prej 1 (njé) vit e 6 (gjashté)
muaj dhe me aplikimin e dispozités sé nenit 80 té KPK, éshté gjykuar me dénim unik me
burgim né kohézgjatje prej 15 (pesémbédhjeté) vite e 6 (gjashté) muaj, né té cilin dénim i éshté
llogaritur edhe koha e kaluar né paraburgim nga data 21.12.2013 e tutje. | éshté shqiptuar edhe
dénimi plotésues konfiskimi i revoles sé tipit “Tulla Tokarev 33” té kal. 7,62x25 mm me nr.
Serik EE2608 si dhe 5 fisheké té t& njéjtit kalibér, ndérsa S. D. éshté shpallur fajtor pér veprén
penale IEndim i lehté trupor nga neni 188 par. 2 lidhur me par. 1 t¢ KPK dhe pér kété vepér
éshté gjykuar me dénim me burgim né kohézgjtaje prej 2 (dy) vite, né té cilin dénim i éshté
llogaritur edhe koha e kaluar né paraburgim prej 21.12.2013 gjer mé 22.10.2014 si dhe koha e
kaluar né arrest shtépiak prej 23.10.2014 gjer mé 09.03.2015. Jané té detyruar gé té paguajné
shpenzimet e procedurés penale sipas llogarisé sé gjykatés ndérsa né emér té paushallit
giygésor i dénuari B. G. shumén prej 400 € ndérsa S. D. shumén prej 100 €, té gjitha né afat
prej 15 ditésh pas plotfugishmérisé sé aktgjykimit. Té démtuarit Xh. K. dhe K. R., pér

realizimin e kérkesés pasurore-juridike jané udhézuar né kontest civil.

Né procedurén ankimore, duke vendosur pérkitazi me ankesat e Prokurorit té Shtetit
pales sé démtuar si dhe mbrojtésit t€ té dénuarit B. G., Gjykata e Apelit t&¢ Kosovés, me
aktgjykimin e saj PAKR.nr. 497/2015 daté 03.12.2015, ankesat i ka refuzuar si té€ pabazuara,

kurse aktgjykimin e shkallés sé paré e ka vértetuar.

Kundér kétyre aktgjykimeve, kérkesé pér mbrojtien e ligishmérisé ka paraqitur
mbrojtési i té dénuarit B. G., avokat N. Sh., nga Prishtina, pér shkak té shkeljeve esenciale té
dispozitave té procedurés penale dhe shkeljeve t€ Kodit Penal me propozim gé aktgjykimet e
kundérshtuara té ndryshohen ashtu qé i dénuari té shpallet fajtor pér veprén penale té vrasjes
nga pakujdesia nga neni 181 té KPK apo té anulohen dhe céshtja t’i kthehet gjykatés sé

shkallés sé paré pér rigjykim.



Prokurori i Shtetit t¢ Kosovés me parashtresén KPML.11.nr.82/2016 daté 20.05.2016,
ka dhéné pérgjigie né kérkesén pér mbrojtjen e ligjshmérisé duke propozuar gé kérkesa té

refuzohet si e pabazuar.

Gjykata Supreme e Kosovés, né seancén e kolegjit shqyrtoi té gjitha shkresat e céshtjes
dhe aktgjykimet e kundérshtuara né pajtim me dispozitén e nenit 435 par. 1 dhe 436 par. 1 té

KPPK dhe pas vilerésimit té pretendimeve nga kérkesa ka gjetur se:
Kérkesa pér mbrojtjen e ligjshmérisé éshté e pabazuar.

Né kérkesé, mbrotjési i t& dénuarit pretendon se aktgjykimet e kundérshtuara jané té
pérfshira me shkelje esenciale té dispozitave t€ procedurés penale nga neni 384 par. 1 pika 1.12
¢ KPPK, sepse:

-dispozitivi i aktgjykimit té shkallés sé paré éshté i pakuptueshém, kundérthénés me
vetveten dhe me arsyetimin, né arsyetim nuk jané paraqitur arsye pér faktet vendimtare, kurse
ato té paragitura jané plotésisht té pagarta ndérsa pér faktet vendimtare ka kundérthénie té
konsiderueshme ndérmjet asaj cka éshté paraqitur né arsyetimin e aktgjykimit dhe pérmbajtjen
e shkresave té IEndés dhe deklarimit t€ paléve né proceduré dhe procesverbaleve, mirépo nuk

ka theksuar se ku géndrojné kéto paqartési;

- se éshté shkelur dispozita e nenit 366 par. 1 té KPPK, pér faktin se né aktgjykimin i
shkallés sé paré éshté konstatuar se i njéjti éshté shpallur marré 28.08.2015 ndérsa realisht

shpallja e aktgjykimit éshté béré mé 31.08.2015.

-se gabimisht éshté llogaritur paraburgimi ndaj té dénuarit dhe éshté shkelur dispozita e
nenit 385 té KPPK.

Pér sa i pérket ligjit penal, né kérkesé pretendohet se me asnjé prové nuk éshté provuar
teza e akuzés se i dénuari ka kryer veprén penale pér té cilén éshté shpallur fajtor, respektivisht
ai nuk ka ndérmarré asnjé veprim né drejtim t€ Kkryerjes sé veprés penale megé né rastin
konkret ka munguar motivi pér privimin nga jeta tani t€ ndjerit por, géllimi ka gené gé té
sgarojé nj¢ mosmarréveshje me K. R. Mé tutje thekson se né momentin kritik ka gené né derén
e pasme té autobusit dhe nga aty ka shténé 3 heré me revolen e tij né drejtim té tavanit té

autobusit e jo né drejtim té viktimés. Kété fakt sipas thénieve né kérkesé mé sé miri e vérteton



eksperti i balistikés Q. T. i cili né mendimin e tij pérfundimtar ka konstatuar se déshmia e
dorézuar EV#VK éshté njé predhé e démtuar gé do té thoté se i dénuari nuk ka shténé drejt né
tani t& ndjerin por né tavan dhe késhtu nuk é&shté rrezikuar jeta e personave té tjeré té
pranishém né autobus, pér té theksuar se né veprimet e té dénuarit sajohen elementet e veprés
penale té vrasjes nga pakujdesia nga neni 181 té KPK. Mé pas né kérkesé mbrojtési béné
komentimin e institutit té vrasjes nga pakujdesia dhe béné krahasimin e késaj dispozite me

giendjen faktike dhe zhvillimin e ngjarjes dhe forma tjera té veprave nga ky kapitull.

Gjykata Supreme vieréson si té pabazuara pretendimet se aktgjykimi i shkallés sé paré
éshté pérfshiré me shkelje esenciale té dispozitave té procedurés penale pér faktin se mbrojtési
i t& dénuarit vetém ka béré parafrazimin e dispozités ligjore duke mos dhéné arsye se ku
konkretisht géndrojné shkeljet e pretenduara, prandaj gjykata pretendimet né fjalé i refuzoi si té
pabazuara sepse sipas dispozités sé nenit 436 par. 1 t¢ KPPK, me rastin e vendosjes mbi
kérkesén pér mbrojtien e ligjshmérisé, Gjykata Supreme e Kosovés kufizohet vetém né

verifikimin e shkeljeve ligjore né té cilat paragitési i kérkesés pretendon.

Qéndron fakti se né procesverbalin e seancés sé shgyrtimit gjygésor té datés
27.08.2015, éshté konstatuar se shpallia e aktgjykimit béhet me 31.08.2015, ndérsa né
aktgjykimin e shkallés sé paré géndron data e marrjes sé aktgjykimit 28.08.2015. Mirépo, Kkjo
Gjykaté vleréson se kétu kemi té béjmé vetém me njé gabim teknik e jo me shkelje né kuptim
té pretendimeve nga kérkesa pér mbrojtjen e ligijshmérisé, pér mé tepér edhe po té konsiderohej
ky gabim si shkelje e dispozités sé nenit 366 par. 1 t&¢ KPPK, shkeljet né fjalé né asnjé meényré

nuk ka mundur té ndikojé né ligishmériné e aktgjykimit.

Si¢c rezulton nga shkresat e céshtjes dhe aktgjykimet e kundérshtuara né kété céshtje

penale nuk kané gené kontestuese kéto fakte:

Se i dénuari B. G. kishte mosmarréveshje me té démtuarin K. R., se ditén kritike mé
16.12.2013 nga persona té tjeré ka kuptuar se i démtuari ka shkuar né autobusin e Kompanisé
“... 7 proné e U. L. i cili ishte i ndaluar né person né Stacionin e Autobuséve né Gjakové. |
démtuari K. ishte i ulur né ulésen e dyté nga ana e djathté t€ autobusit afér dritares ndérsa,
prané tij ishte i ulur tani i ndjeri V. K. Nuk kané gené kontestues fakti se i dénuari aty Kishte
ardhur edhe sipas njoftimit nga tre persona té tjeré S. D., A. Th. dhe F. Th., té cilit kané hyré né

autobus nga dera e pasme e pas tyre edhe i dénuari. Kéta t€¢ parét kané dal deri né fillim té



autobusit dhe fizikisht e sulmojné té démtuarin K., me njé shufér t¢ metalit, me shgelma dhe
grushta, ndérsa i dénuari B. pasi qé né autobus krijohet panik dhe pasagjerét fillojné té zgjohen
dhe té dalin nga autobusi, shténé dy heré me revole pérpjeté né pjesén e tavanit té autobusit e
pastaj vazhdon né drejtim pjesés sé pérparme té autobusit, i afrohet mesit té autobusit, e véren
t€¢ démtuari K. i cili ishte ulur afér dritares, ndérsa prané tij ishte tani i ndjeri, shténé edhe njé
heré né drejtim t& démtuarit me ¢’rast me njé predhé e géllon tani t& ndjerin V., né regjionin e
supit t& majté, saktésisht né regjionin e krahut t¢ majt€ nga ana e jashtme me ¢’rast i shkakton
thyerjen e kockés sé krahut t€¢ majté dhe démtime té organeve vitale né kraharor (mushkérinjé)
e pércjell me gjakderdhje masive né hapésirén e liré t& kraharorit. Sipas ekspertit t€ mjekésisé
ligjore né bazé té karakteristikave té plagés sé konstatuar tek i ndjeri V. K. distanca e qitjes me
armé ka gené nga aférsia. Nuk ka gené kontestues fakti se né momentin Kkritik né autobus
ndodheshin shumé pasagjeré sikurse edhe fakti se i dénuari ka pérdorur armén pistoleté té tipit
“TT” model 33, kal. 7.62x25 mm, me nr.serik ..... Po ashtu nuk ka gené kontestues fakti se né
vendin e ngjarjes jané gjetur njé predhé, njé kémishé e predhés si dhe 7 gézhoja, 3 predha té
gjetura i takojné njé arme tjetér gjé gé né ményré té pakontestuar tregon se né rastin Kkritik jané
pérdorur dy armé. Katér predha tjera té gjetura né vendin e ngjarjes té kal. 7.62x25 mm jané
shkrepur nga arma EV 17 armé kjo e ekzaminuar nga eksperti i balistikés té dorézuar nga i
dénuari B. G. Po ashtu, nuk ka qgené kontestues fakti se predha e gjetur né vendin e ngjarjes e
shénuar me EV2 ishte e démtuar, se ka gené e gjuajtur nga arma e ekzaminuar ndérsa démtimi
éshté si pasojé se predha ka hasur né ndonjé pengesé té forté t€ metalté apo té ngjajshém. Nuk
ka qgené kontestues as fakti se né tavanin e autobusit me rastin e shikimit né vendin e ngjarjes
jané konstatuar dy vrima ndérsa njéra ishte vrimé dalése. Po ashtu, nga eksperti i balistikés
rezulton se predha e gjetur né trupin e tani t€ ndjerit e cila éshté ekzaminuar éshté gjuajtur nga
e njéjta armé e gé i pérgjigjet (déshmisé EV#VK). | dénuari B. G. gjaté procedurés paraprake
kategorikisht ka mohuar té keté ndérmarré wveprimet inkriminuese, mirépo né shqyrtimin
giygésor i ballafaquar me provat e administruara né vecanti me ekspertizén e ekspertit té
balistikés 1 pranon veprimet e ndérmarra duke theksuar se géllimi dhe dashja nuk kané gené gé
t¢ privohet nga jeta tani i ndjerit por sqarimi i problemit me t€ démtuarin K., me t& cilin
paraprakisht ka pasur njé konfrontim, madje ka propozuar negocimin e marréveshjes pér
pranimin e fajésisé i cili propozim i éshté refuzuar nga gjykata. Késhtu i dénuari ka pohuar se
ditén kritike ka gené né shogéri me S., A. prej té cilit ka marr numrin e telefonit t¢ démtuarit K.

dhe, F. & ciléve ju ka IEné porosiné “nése e shihni K. mé njoftoni se kamé me biseduar digka



me t&”. ME voné thekson se até e kané njoftuar se i démtuari &shté né stacionin t€ autobuséve
kur me makinén e tij ka shkuar atje ku i ka takuar personat né fjale. Menjéheré kané hyré né
autobus té parét A., S. dhe F., ndérsa pas tyre edhe i dénuari nga dera e pasme té autobusit.
Kéta té parét menjéheré kané filluar t€¢ rrihnen me té démtuarin, éshté krijuar njé tollovi kur
pasagjerét filluan t& ngritén né kémbé, ka nxjerr revolen dhe ka shténé tri heré pérpjeté, por

thekson se edhe né pjesén e pérparme té autobusit jané dégjuar té shténa.

Vendimin e saj gjykata e shkallés sé paré lidhur me zhvillimin e ngjarjes kritike dhe
cilésimin juridik té veprés penale e bazon né provat e administruara né shgyrtimin gjygésor né
radné té paré, nga déshmité e déshmitaréve F. Th. dhe t& démtuarit K. R. t& cilét né ményré
shumé té qarté kané pérshkruar momentin kur i dénuari ka shténé né drejtim t¢ K. me ¢’rast e
ka goditur tani t& ndjerin. Njé gjé e tillé éshté vértetuar edhe nga raporti i autopsisé ku jané
pérshkruar lEndimet t¢é marra si dhe fakti se né drejtim t€ ndjerit éshté shténé nga aférsia
sikurse edhe nga ekspertiza balistike né bazé té sé cilés éshté vértetuar se né bazé té
krahasimeve mikroskopike t&€ gézhojave dhe predhave t€ quajtura me armén “TT” model 33 me
nr. Serik ..... ka rezultuar se kané karakteristika t& njéjta individuale balistike gé do té thoté se
jané té gjuajtura nga kjo armé e gé me rastin e autopsisé sé viktimés V. K., predha gé éshté
nxjerré nga trupi i tij, i pérgjigjet késaj déshmie EV#VK, madje pjesérisht edhe nga mbrojtja e

té dénuarit B.

Nuk éshté i bazuar pretendimi se éshté shkelur dispozita e nenit 80 té KPK, faktin se si¢
rezulton nga procesverbali i shgyrtimit gjygésor aktgjykimi i shpallur (burimor) té€ dénuarit B.
G. pér veprén penale vrasje e réndé nga neni 179 par. 1 pika 1.5 t¢ KPK éshté pércaktuar
dénim me burgim né kohézgjatje prej 15 (pesémbédhjetd) vite kurse, pér veprén penale nga
pika Il té dispozitivit dénim me burgim né kohézgjatje prej 1 (njé) viti e 6 (gjashté) muaj, dhe
géndron konstatimi se me aplikimin e dispozités sé nenit 80 té njéjtit i éshté shqiptuar dénimi
unik né kohézgjatje prej 15 (pesémbédhjeté) vite e 6 (gjasht®)dénim ky unik i cili nuk arrin
shumén e té gjitha dénimeve té pércaktuara sic pa té drejté pretendohet né kérkesé, sepse
dénimi i shgiptuar unik éshté plotésisht né pérputhje me dispozitén e nenit 80 par. 2 pika 2.2.
té KPK.

As pretendimi se t& dénuarit gabimisht é&sht® llogaritur paraburgimi né dénimin e
shgiptuar nuk géndron sepse nga aktvendimi mbi caktimin e paraburgimit Ppr.KR.nr. 133/2013



daté 21.12.2013 rezulton se paraburgimi i caktuar ndaj té dénuarit B. G., do té llogaritet qé nga
data 20.12.2013 kur edhe éshté privuar nga liria, prandaj konstatimi i diapozitivin e aktgjykimit
lidhur me datén e llogaritjes sé paraburgimit kjo gjykaté e konsideron vetém si njé gabim

teknik e jo shkelje té dispozités sé nenit 385 par.1 pika 1.6 t&¢ KPPK.a

Nga té cekurat mé larté rezulton se ngjarja kritike nuk éshté zhvilluar ashtu si¢
pretendohet né kérkesén pér mbrojtjen e ligjshmérisé por, pérkundrazi kétu nuk kemi té béjmé
me vrasjen nga pakujdesia, tani i ndjeri nuk éshté wvraré-gélluar me predhén rikoshet sic
pretendohet né kérkesé por né te éshté gjuajtur nga aférsia dhe até me dashje eventuale sepse
dashja ishte privimi nga jeta té démtuarit K., por éshté qélluat tani i ndjeri i cili ishte i ulur
prané tij dhe né kété meényré jané rrezikuar edhe pasagjeré té tjeré né autobus, pér cfaré né

fagen 15,16, 17 dhe 18 té aktgjykimit té shkallés sé paré jané dhéné arsye té duhura.

Konkludimet e gjykatés sé shkalles sé paré lidhur me zhvillimi i ngjarjes kritike dhe
cilésimi juridik i veprés penale éshté rezultat i vlerésimit t8 drejté té provave té administruara
nga gjykata e shkallés sé paré té cilén géndrim e ka aprovuar edhe gjykata e shkallés sé dyté, té

cilat si té drejta dhe té ligishme i pranon edhe kjo Gjykaté.

Nga arsyetimet e dhéna mé sipér, kérkesa pér mbrojtjen e ligjshmérisé éshté refuzuar si
e pabazuar dhe né kuptim me dispozitén e nenit 437 t& KPPK, éshté vendosur si né diapozitiv

t8 kétij aktgjykimi.

GJYKATA SUPREME E KOSOVES-PRISHTINE
PML.nr.117/2016, mé 13 tetor 2016

Procesmbajtésja, Kryetare e kolegjit,
Qefsere Berisha Emine Mustafa



